
INFORME MENSUAL DE ACTIVIDADES 

FUNDACIÓN GALICIA EUROPA (FGE) 

Xuño - Xullo 2015 
 
 
01/06 ao 04/06. Semana dedicada á 
Cooperación para o desenvolvemento 
(Bruxelas). Coincidindo co Ano Europeo 
do Desenvolvemento 2015, a primeira 
semana de xuño acolleu os dous 
principais eventos europeos dedicados a 
este tema. Ao principio da semana, o 
Comité das Rexións celebrou a IV 
Conferencia sobre a Cooperación 
Descentralizada para o Desenvolvemento 
co obxectivo de reunir a representantes 
das autoridades locais e rexionais da UE 
e dos países en vías de desenvolvemento 
coas institucións europeas. Ao final da 
semana a Comisión Europea celebrou os 
Días Europeos do Desenvolvemento que 
atraeron nesta nova edición a máis de 
5.000 asistentes. A FGE asistiu a estes 
dous grandes eventos que se celebran 
nun momento crucial para a cooperación, 
dadas as decisións que haberán de 
tomarse sobre a Axenda post 2015 na 
Conferencia Internacional sobre o 
Financiamento para o Desenvolvemento 
do mes de xullo e na Asemblea Xeral de 
Nacións Unidas en setembro.  

03 e 04/06 Sesión Plenaria do Comité 
das Rexións. Co apoio da FGE, Galicia 
participou na 112º sesión plenaria do 
Comité das Rexións (CdR) do que o 
director xeral de Relacións Exteriores e 
coa UE, Jesús Gamallo, é membro 
suplente. Nesta sesión aprobáronse catro 
ditames sobre as orientacións europeas 
para as políticas de emprego, o papel da 
UE na axenda de desenvolvemento da 
ONU posterior a 2015, a promoción do 
comercio xusto e a mellora da protección 
do medio mariño. Gamallo interveu nun 
debate sobre como mellorar o 
funcionamento da Unión Europea e o 
futuro do Tratado de Lisboa, propiciado 
principalmente polo anuncio do Reino 

Unido de celebrar un referendo sobre a 
súa permanencia na UE. O debate contou 
coa participación dos tres eurodeputados 
do Parlamento Europeo que están a 
elaborar informes sobre esta posible 
reforma. Por outro lado, o presidente da 
Comisión Europea, Jean-Claude Juncker, 
interveu como invitado nesta sesión 
plenaria para debater cos representantes 
rexionais e locais sobre as principais 
prioridades da Comisión Europea: o Plan 
de Investimentos para Europa, o plan 
para reestruturar e simplificar a normativa 
comunitaria, a Axenda Dixital Europea, a 
Unión da Enerxía e a dimensión social do 
Mercado Único e a Unión Monetaria.  

04/06 (Bruxelas) Reunión do grupo 
interrexional “Rexións con poder 
lexislativo” do Comité das Rexións. A 
FGE asistiu a esta reunión do grupo 
interrexional do que Galicia forma parte 
dende o seu establecemento. Neste 
encontro revalidouse a Jean-Françoise 
Istasse (PSE), concelleiro do municipio 
belga de Verviers, como presidente do 
grupo interrexional. Tamén estiveron 
presentes outras rexións europeas con 
poderes lexislativos como o 
representante da comunidade 
xermanófona de Bélxica e representantes 
das rexións italianas de Lombardía e 
Friuli Venezia Giulia.  
 

09/06 (Bruxelas). Almorzo co 
embaixador  representante 
permanente adxunto de España ante a 
UE. Os directores das oficinas 
autonómicas en Bruxelas mantiveron 
unha reunión informal para abordar 
asuntos diversos da axenda europea e de 
interese para as CCAA. O Embaixador 
informou da nova remodelación de 
Directores Xerais da Comisión Europea 

que empeza a partir do 1 de setembro (os 
españoles Calleja e Prats pasan ás 
Direccións Xerais de Medio ambiente e 
Sanidade respectivamente) e se referiu á 
profunda crise que vive a UE, tanto 
económica coa situación grega, como 
política a raíz do anuncio de referendo no 
Reino Unido sobre a súa permanencia na 
UE. Sobre os temas de interese para as 
CCAA, cómpre destacar o ambicioso 
paquete sobre Economía Circular que a 
Comisión Europea presentará a finais de 
ano.  
 
10/06 (Bruxelas) Reunión da Rede de 
Rexións con Desafíos Demográficos 
(DCRN). Esta reunión contou coa 
intervención da  secretaria xeral de AGE 
Platform, unha rede europea formada por 
máis de 150 asociacións en defensa dos 
dos maiores na UE, quen presentou o 
Pacto sobre o Cambio Demográfico que 
están a poñer en marcha. Esta iniciativa 
ten como obxectivo reunir ás autoridades 
locais, rexionais e nacionais, así como 
outras partes interesadas, para cooperar 
e impulsar solucións para apoiar o 
envellecemento activo e saudable como 
resposta integral ao reto demográfico de 
Europa. O pacto, que conta co apoio da 
Comisión Europea, será presentado no 
Comité das Rexións o 7 de decembro. 
 

11/06/15 (A Coruña) Participación na 

“Xornada de Mobilidade Xeográfica 

UNINSERT”. A FGE participou nesta 

xornada organizada pola Fundación 

Universidade da Coruña nun panel sobre 

recursos e servizos de apoio para 

traballar no estranxeiro. O encontro serviu 

para facer unha presentación da FGE, 

ademais de informar sobre as bolsas 

existentes para a realización de prácticas 

na UE e as oportunidades para traballar 

na Unión Europea ou noutras 

organizacións internacionais.  

 

15/06 (Bruxelas) Presentación do 
proxecto a gran escala ANTICORRP.  A 
directora da oficina da FGE en Bruxelas, 
Ana Ramos, participou na presentación 
dos resultados da Enquisa Europea sobre 
Experiencia Cidadá e Satisfacción cos 
Servizos Públicos, que forma parte do 

proxecto ANTICORRP, financiado polo 
VII Programa Marco de I+D da UE co 
obxectivo de afondar nos factores que 
promoven ou impiden o desenvolvemento 
de políticas anticorrupción efectivas. Os 
resultados desta enquisa serven de base 
para elaborar o primer indicador 
comparado de calidade do gobierno nas 
rexións europeas, o European Quality of 
Government Index (EQI).  
 

18/06 61º Reunión da Organización 
Común de Mercados Agrícolas 
(Bruxelas). A Fundación Galicia Europa, 
por indicación da Consellería de Medio 
Rural e do Mar, asistiu en representación 
das Comunidades Autónomas á reunión 
da OCM sobre o sector de produtos 
gandeiros celebrada na Dirección Xeral 
de Agricultura da Comisión Europa (DG 
AGRI). Os temas tratados foron a 
situación de mercado dos produtos 
lácteos, porcinos, ovinos, avícolas e 
bovinos así como as últimas novidades 
referentes á regulamentación sobre a 
posta en marcha dos próximos 
Programas Apícolas. 
 

18 e 19/06 (Gaia). Reunión da comisión 

de Recursos Naturais (NAT) do Comité 

das Rexións. Nesta terceira reunión do 

ano, aprobouse o proxecto de ditame 

sobre o futuro da acuicultura do que 

Jesús Gamallo é relator, tras debater as 

oito emendas presentadas por outros 

membros. O ditame  identifica os 

obstáculos que dificultan o bo 

desenvolvemento da acuicultura para 

recomendar posibles solucións como  a 

simplificación dos procedementos 

administrativos, o apoio á innovación e a 

promoción dos mercados locais. Ademais 

desta reunión, os membros de NAT 

participaron nun seminario sobre 

economía rural, no que Gamallo chamou 

a atención sobre a cuestión demográfica,  

especialmente no relativo ao 

envellecemento da poboación e á 

dispersión xeográfica. 

 

19/06 (A Coruña) Participación no taller 

informativo de financiamento europeo 

para proxectos culturais. Con motivo 

das convocatorias dos programas Europa 

Creativa e Europa cos Cidadáns, que se 

abrirán no segundo semestre de 2015, a 

FGE asistiu a un taller informativo sobre o 

proceso de presentación de proxectos a 

ditas convocatorias. O acto, celebrado no 

Museo de Belas Artes de A Coruña, foi 

organizado pola oficinas Europa Creativa- 

Cultura e o Punto Europeo de Cidadanía 

en España, en colaboración coa oficina 

de Europe Direct da Deputación de A 

Coruña e a Secretaría Xeral de Cultura da 

Xunta de Galicia. 

 

22 e 23/06 (Kolobrzeg, Polonia). 

Reunión da comisión CIVEX do Comité 

das Rexións. Neste terceiro encontro da 

comisión de Cidadanía, Gobernanza, 

Asuntos Institucionais e Exteriores 

(CIVEX) debatéronse tres ditames: un 

referido á nova Axenda Europea de 

Migración, sobre a que o CdR defende a 

importancia dunha maior solidariedade 

entre Estados, outro sobre a Iniciativa 

Cidadá Europea, no que se pide eliminar 

os obstáculos para o seu uso,  e un 

terceiro ditame sobre a nova Política 

Europea de Veciñanza. Os membros 

desta comisión participaron tamén nun 

seminario sobre a forma de poñer en 

marcha a Política Europea de Veciñanza 

empregando como catalizador a 

experiencia europea da política rexional.  

 

24/06 (Bruxelas). Reunión de 
directores de oficinas rexionais con 
Mikel Landabaso. A directora da oficina 
da FGE en Bruxelas, Ana Ramos, asistiu 
a unha reunión informal para coñecer de 
primeira man as prioridades en materia 
de Política Rexional da nova Comisión 
Europea, que pasan por investir na 
economía real, achegarse aos fondos 
privados e falar a lingua das empresas. 
Nesta liña, Landabaso explicou como 
combinar o Fondo Estrutural e de 
Investimento Europeos e o Fondo 
Europeo para o Investimento Estratéxico 
(ESIF e EFSI nas súas siglas en inglés) e 
animou a non esperar á hora de presentar 

proxectos.  Do mesmo xeito, recordou 
que se poden resolver dúbidas a través 
de tres vías: a propia Dirección Xeral de 
Política Rexional (DG REGIO), o BEI/FEI 
e a base de datos do EFSI. Na reunión 
tamén se falou dos traballos desenvoltos 
pola Comisión no ámbito da simplificación 
administrativa e se adiantaron algún dos 
eventos nos que traballa DG REGIO.  
 
24/06 (Bruxelas). Proxección do 
documental 100% CEF. A FGE 
organizou no Instituto Cervantes de 
Bruxelas a proxección de “100% CEF, 
unha biografía de Celso Emilio Ferreiro”, 
un documental elaborado co gallo do 
centenario do nacemento do poeta 
galego en 2012 que recibiu varios 
premios a nivel galego e europeo. O acto, 
ao que asistiron numerosos galegos que 
traballan no ámbito comunitario, contou 
coa presenza do director do documental, 
Aser Álvarez, e rematou cun recital 
poético e musical a cargo da compositora 
Lucía Martínez e a vocalista Belén Martín. 
 
25/06 Convocatoria do programa de 

especialización en materia de 

financiamento comunitario. A FGE 

convocou un programa de 

especialización en financiamento 

comunitario para 20 persoas que se 

desenvolverá na oficina de Bruxelas 

durante os días 21 a 25 de setembro. O 

obxectivo deste programa é impulsar a 

participación das entidades públicas e 

privadas galegas en programas de 

financiamento comunitario. A 

convocatoria está especialmente 

destinada a persoal vinculado ás 

entidades membro do padroado da FGE, 

pero tamén pode participar persoal das 

entidades locais galegas, do terceiro 

sector e de calquera outra das entidades 

públicas ou privadas galegas que teñan 

relación coa xestión de proxectos 

europeos. 

26/06 (Bruxelas). Reunión de traspaso 
da coordinación autonómica no 
Consello EPSCO. A FGE mantivo unha 
reunión técnica coa Delegación de 
Cataluña en Bruxelas para facilitar o 

traspaso da coordinación das CCAA no 
Consello de Emprego e Asuntos Sociais. 
A participación autonómica nesta 
formación do Consello da UE - mediante 
un sistema rotatorio semestral - é posible 
dende 2005. Galicia é a segunda vez que 
asume esta coordinación, de modo que 
un técnico desprazado dende Galicia 
asiste durante a segunda metade do ano 
ás reunións do Grupo de Asuntos Sociais 
que preparan ás reunións ministeriais 
previstas para os meses de Outubro e 
Decembro, nas que poderá participar a 
conselleira de Traballo e Benestar, 
Beatriz Mato.  
 
29/06 (Santiago). Padroado da FGE. O 
vicepresidente da Xunta, Alfonso Rueda, 
presidiu a reunión do Padroado da FGE 
onde se aprobou a incorporación da 
Axencia Galega de Innovación (GAIN). O 
encontro serviu para facer balance da 
actividade de 2014, con  feitos coma a 
participación do presidente da Xunta de 
Galicia no Foro da Cohesión en Bruxelas, 
a visita a Galicia do comisario de Política 
Rexional, Johannes Hahn, ou a 
sensibilización a nivel europeo en temas 
como os desafíos demográficos. Na 
reunión informouse ademais do estado 
das actividades deste ano 2015, con 
feitos destacados como a visita do 
presidente da Xunta de Galicia en febreiro 
para reunirse con varios dos novos 
comisarios incorporados a finais de 2014 
ou a elaboración dun ditame sobre o 
futuro da acuicultura en Europa no seno 
do Comité das Rexións. 
 
30/06 (Bruxelas). Visita do conselleiro 
de Economía e Industria, Francisco 
Conde. A FGE organizou unha visita de 
dous días a Bruxelas do conselleiro de 
Economía e Industria acompañado polos 
directores do IGAPE e da Axencia Galega 
de Innovación, Javier Aguilera e Manuel 
Varela. Durante o primeiro día, o 
conselleiro asinou co ministro de 
Economía do goberno de Flandres a 
adhesión de Galicia á Vanguard Initiative 
(VI), unha rede que reúne a 28 rexións 
europeas para impulsar proxectos 
conxuntos de innovación industrial. 
Despois mantivo unha reunión coa 
delegada do Goberno Vasco en Bruxelas, 
dado que esta rexión ostenta actualmente 

a presidencia da VI, e con representantes 
da Comisión Europea que están a apoiar 
o desenvolvemento desta rede de 
cooperación rexional. A xornada 
completouse cunha reunión co 
responsable do Plan de Investimentos 
para Europa dentro do gabinete do 
comisario de Competitividade, Miguel Gil,  
e co director xeral de Mercado Interior, 
Industria, Emprendemento e Pemes da 
Comisión Europea, Daniel Calleja.   
 
01/07 (Bruxelas). Presentación do 
programa galego de excelencia 
científica Oportunius. Durante o 
segundo día da visita a Bruxelas do 
conselleiro de Economía e Industria, 
Francisco Conde,  presentou na 
Representación Permanente de España 
ante a UE (REPER) o programa 
Oportunius, que complementa ás 
subvencións concedidas polo Consello 
Europeo de Investigación (ERC) a 
proxectos de investigación excelente 
desenvolvidos en Galicia. O acto contou 
coa asistencia de preto de medio 
centenar de persoas e as intervencións 
do embaixador adxunto de España ante a 
UE e altos cargos da Comisión Europea e 
o Consello Europeo de Investigación, 
ademais da experiencia práctica dun 
investigador galego que está a 
desenvolver o segundo proxecto 
financiado polo ERC en Galicia. Durante 
esta xornada o conselleiro tamén se 
reuniu na Comisión Europea co director 
xeral de Enerxía e coa directora de 
Tecnoloxías Facilitadoras Clave na DX de 
I+D+i,  e no Parlamento Europeo con 
varios eurodeputados para abordar o 
tema da competitividade da industria en 
relación cos prezos da enerxía.  
 
01/07 (Bruxelas) Reunións do director 
de GAIN co Consello Europeo de 
Investigación. O director da Axencia 
Galega de Innovación, Manuel Varela, 
aproveitou a súa viaxe a Bruxelas para 
manter, co apoio da FGE, senllas 
reunións co director do ERC e cos 
responsables administrativos do 
programa Starting Grants desta axencia 
comunitaria que apoia a investigación de 
alto nivel. Nas reunións abordaron os 
detalles do programa Oportunius para 
complementar as axudas das Starting 

Grants aos beneficiarios que deciden 
desenvolver o seu proxecto de 
investigación en Galicia. 
 
03, 08, 10 e 13/07 (Bruxelas). Primeiras 
reunións dos grupos de traballo do 
Consello da UE con participación 
galega. Durante o segundo semestre de 
2015 Galicia coordina a participación 
autonómica en dúas formacións do 
Consello: Emprego e Asuntos Socias, e 
Educación, Cultura e Xuventude. Con tal 
motivo, a FGE está prestando o apoio 
necesario á Xunta de Galicia para facilitar 
a participación dos funcionarios 
destacados dende Galicia nos grupos de 
traballo que preceden ás reunións 
ministeriais. En colaboración coas 
conselleiras autonómicas da REPER e 
coas oficinas de representación das 
CCAA que ostentaron a coordinación 
durante o primeiro semestre, a FGE está 
a axudar ás consellerías de Traballo e 
Benestar , e de Educación e Cultura para 
sacar o máximo proveito a oportunidade 
de participar de forma directa nunha das 
institucións comunitarias máis 
importantes na toma de decisións.  
 
08/07 (A Coruña) A FGE participa 

nunha sesión informativa do Máster 

Universitario en Estudos da Unión 

Europea. A FGE informou sobre o 

funcionamento da FGE e o papel que 

desempeña na defensa dos intereses 

galegos na capital comunitaria, así como 

sobre o seu servizo de asesoramento en 

cuestiones europeas. Ademais, 

realizouse unha exposición que tratou 

dende as bolsas de estudo e prácticas 

existentes na esfera comunitaria e 

internacional ata as diversas 

oportunidades de emprego en 

organizacións internacionais. 

08 e 09/07 (Bruxelas). Sesión plenaria 
do Comité das Rexións. O director xeral 
de Relacións Exteriores e coa UE, Jesús 
Gamallo, participou nesta 113º sesión 
plenaria do CdR onde se adoptaron catro 
ditames, catro resolucións e un informe 
sobre o impacto dos ditames que emite o 
CdR no proceso de toma de decisións da 
UE. O debate máis importante centrouno 

unha resolución en materia de migración 
na que o CdR expón a súa opinión sobre 
como xestionar a acollida de inmigrantes 
e o procedemento de asilo. O comisario 
da Unión da Enerxía, Maros Sefcovic, o 
comisario de Investigación, Ciencia e 
Innovación, Carlos Moedas e o ministro 
de Interior de Luxemburgo, Dan Kersch,  
en representación da Presidencia de 
quenda da UE,  presentaron nesta sesión 
plenaria as súas respectivas prioridades 
de traballo. Malia non estar na orde do 
día, os representantes locais e rexionais 
mantiveron tamén un debate sobre a crise 
grega.  
 
15/07 (Bruxelas). Reunión da Rede de 
Rexións con Desafíos Demográficos 
(DCRN). A FGE participou nunha nova 
reunión técnica desta rede na que se 
aprobou a súa adhesión ao futuro Pacto 
Europeo sobre o Cambio Demográfico, 
ademais de informar sobre os foros onde 
xa se empeza a debater sobre o deseño 
da política rexional despois de 2020 co 
obxecto de estudar as posibilidades de 
defender unha maior presenza dos 
desafíos demográficos nela. Abordouse 
tamén a forma en que a rede debe manter 
contactos cos distintos actores que en 
Bruxelas traballan nas cuestións 
demográficas: intergrupo do PE de 
envellecemento activo, solidariedade 
interxeneracional e políticas de familia, e 
a nova oficina en Bruxelas de Population 
Europe, e a rede Age Platform, entre 
outros. 
 
22/07 (Bruxelas). Visita da directora 
xeral de Emprego e Formación. Con 
motivo da participación no Grupo de 
Asuntos Sociais do Consello da UE, a 
directora xeral de Emprego e Formación, 
Ana Díaz, desprazouse a Bruxelas e 
aproveitou, coa axuda da FGE, para se 
reunir con dous representantes da DX de 
Emprego e Asuntos Sociais da Comisión 
Europea. Na xuntanza, avaliouse a 
implantación da Garantía Xuvenil nos 
diferentes países, e valorouse 
positivamente algunhas das medidas 
postas en marcha por Galicia, como o 
tratamento personalizado dos mozos a  
través dunha rede específica de 
orientadores. Igualmente, abordáronse 
algunhas das dificultades da posta en 

marcha do novo Programa Operativo do 
Fondo Social Europeo en Galicia.  

Outras actividades  
 

 Colaboración coa revista ECO para 
a publicación dos artigos “Coherencia 
para o desenvolvemento e Acordos 
de Asociación Pesqueira da UE” e “O 
outro tratado de libre comercio” 
 

 Actualización diaria e xestión das 
redes sociais da FGE (Facebook e 
Twitter), con información corporativa, 
novas da UE e oportunidades de 
traballo e prácticas para mozos en 
Europa. 

 

 Actualización diaria do apartado de 

financiamento comunitario no portal 

web: publicación de  3 convocatorias 

e 18 búsquedas de socios para a 

presentación de propostas de 

proxectos europeos. 

 

 Resolución de tres consultas sobre 

traballo e prácticas en Bruxelas e 

sobre o programa Erasmus+ e H2020 

no eido da cultura. En Santiago, 

atendéronse consultas sobre o 

programa de financiamento 

comunitario e sobre como preparar as 

oposicións á UE.  

 

 Redacción e publicación de 33 
noticias sobre as actividades da FGE 
e sobre a Unión Europea no portal 
web da FGE.  
 

 Asistencia a diferentes reunións, 
seminarios e conferencias en 
Bruxelas sobre o desenvolvemento 
de políticas europeas que afectan a 
Galicia:  

    
o 02/06 Presentación das ERA-

NET. Oficina Española de Ciencia 

e Tecnoloxía en Bruxelas (CDTI). 

 

o 04/06 Reunión da Rede de 

Colaboración entre as Oficinas 

Rexionais Españolas (CORE) en 

materia de I+D sobre as novas 

iniciativas de DG Growth e as 

actividades orientadas a 

clústeres. Oficina Española de 

Ciencia e tecnoloxía en Bruxelas 

(CDTI). 

o 05/06 “Rexións e a COP21: 
actores clave en innovación e 
cambio climático”. Delegación do 
País Vasco en Bruxelas.  

o 11/06 Reunión sobre os 

resultados do último Consello de 

Educación, Xuventude, Cultura e 

Deporte da UE coa 

Representación Permanente de 

España ante a UE (REPER).  

o 16, 17 e 18/06. Conferencias da 
Semana Europea da Enerxía. 
Comisión Europea.  

o 23/06 Reunión CORE sobre la 

evolución reciente de la política 

comercial de la UE. Delegación da 

Comunidade Valenciana en 

Bruxelas.  

 

o 23/06 “Gobernanza da pesca e 

conservación da biodiversidade”. 

Parlamento Europeo. 

 

o 24/06 Reunión CORE sobre os 
resultados do último Consello de 
Competitividade coa REPER. 

 
o 25/06 Reunión CORE en materia 

de Transporte centrada no 
Mecanismo Conectar Europa. 
REPER.  

 
o 25/06 Reunión sobre o Índice de 

Progreso Social. Delegación do 
País Vasco en Bruxelas.  
 

o 30/06 Reunión da Vanguard 
Initiative Brussels Network. 
Oficina de Nord-Pas de Calais en 
Bruxelas 
 

o 01/07 Conferencia fundadora de 
Vía Atlántica, un proxecto europeo 
para o desenvolvemento 



                                     

 

7 
 

sustentable de Europa. 
Parlamento Europeo. 
 

o 06/07 Reunión CORE I+D sobre 

compra pública innovadora. 

Oficina Española de Ciencia e 

tecnoloxía en Bruxelas (CDTI). 

 
o 14/07 “Seguimento do 

desenvolvemento territorial 

policéntrico en Europa con novos 

indicadores. Máis alo do PIB e das 

NUTS 2. Comité das Rexións. 

 

 

 

 

 

Máis información en http://www.fundaciongaliciaeuropa.eu 

http://www.fundaciongaliciaeuropa.eu/

